
EUSKAL-ECHE 
(AZKENEKO INDAR-NEURTZEETAN SARITUA) 

L ENGO denborako baserri eche irudi bat nolerebait emateko, asi gai- 
tezen sukaldetik, jarraitzen degula gure agermenean gaiñerako 

puskakiñ. 
Sukalde galanta bean; sulekua erdiantzean, arrizkoa, chimiñirik 

gabe, atzealdetik arri azicho batekiñ eta bi aldetatik launa ankako su- 
burnikiñ; sulekuz osterentzeko sorua buztiñez; suleku aldamen baten, 
zurezko, ingurumaiz mugitzen dan zutikako bat goi samarretik beso ba- 
tekíñ, eta emendik zintzilik latza, nai danen eragiñta baztartzen dala 
eta era berean bear danen su gañean jartzen dala. 

Orma ondo baten, arasa bat, betik goraka lenengo apala lurretik 
goiantzen duela, zabalera azi samarrekoa, beko ta goiko tartetan suilla, 
pazi, tupi, kurkubita, kaiku ta beste orla moduzko ontzikiñ, eta esan dan 
apalaren urrengotik gora, beste iru lau, luzeera berdiñeko, baño zaba- 
lera melarrekoak, katillu, plater, baldi ta beste puska cheaurkiakiñ. 

Beste baztar baten, oramai bat, bi zurezko astoren gaiñean, soruz, 
goyaz baño alde guztitara melarrago dalia, bere baldiakiñ, eta barrenen, 
talopala, bere gaiñen talok zabaltzeko, lumazko isetski chiki bat, iriñ 
banatuak billtzeko eta oramai burnia bi ertzetatik kirtenakiñ, soruan 
oragiñtzakoan ezarritako kondarrak billduta bereizteko. 

Alboan bai-egurra, eta pareta edo ormatik zintzilik baya, aren gai- 
ñen onekiñ, atzera-aurrera erabilliaz, iriña oramayan eraulkitzeko. 

Aldamen baten errota-sakua iriñakiñ, zerbait alchagarriren gaiñen. 
Suleku atzetik iskiñtoki edo zizallua, kayola antzera, barrenen egaz- 

tik egukitzeko, jarlekutzat bere gaiñeko olak egiten duela. 
Ormako ziri batetik isuria, gaztañak erretzeko zartana, au da, gal- 

bai egiturako, burnizko, sorua zuloz betea duena, alde batetik kirten 

lekuakiñ eta zurezko kirten luzechoarekiñ, eta beraren ondotik latzaren 
kakoa erantsirik, geratzen dan pisu modura, latzaren alde batera kirte- 
na eta bestera zartana diradela, erretzen dirala gaztañak kirtenetik gora 
beraka, kolpeka, nasteko eragiñaz. 

Su inguruan, gaztañ errek zapaltzeko mazo, kirten motz bat eta 
sorua garbitzeko isetski bat, au da, iyakiñ egiñdako lotura edo chor- 
ta bat. 

An, orma edo paretan, zurezko ziri errenkara bat abarka, mantar, 
artillezko galtzerdi, taloburni, talomantenu, burruntzi, krisallu; pisu ta 
beste iseritzeko. 

Talomantenua da, taloburnin erdi-erretako talok zuti aren arrimoan 
su aurren ipiñita erre osatzeko, gorabera ta zearka batutako burni me 
chabalakiñ egiña, atzetik oiñ bat zutik eutsiteko duena. 

Krisallua da ontzi, luzeka cholkondu bat, aurrealdera chorrochka 
bukatua, gaiñez irikia, atzealdetik goraka kirten chabalka batekiñ : chol- 
konen dauka liñaberazko micha mordoska bat jiran billdua eta lumer 
edo ichasoko balearen oliokiñ edo bestelazkoz bustia, ateratzen zayola 
ertz bat chorroch-aldeko sakonetik zearka, andik argi egiten duelá. On- 
tzi orrek du azpitikan beste bigarren bat egitura berekoa baña zerbait 
luze ta zabalago dana, atzeko kirtena era berean jasuago duena, ta le- 
nengoarekiñ, batutzen da bere barrenen artuaz. Nola aurreko chorroch 
aldeare gaiñekok baño luze edo irtenago baituen, micha, argi egiteko 
tokiraño krisallua okerturik bustitzean erortzen dan lumera edo olioa 
artutzen du beragan onek, lurrera erori gabetanik, eta aldatzen du be- 
rriro emendik gaiñekora. 

Chokoren baten, galbaya, arto, gari ta beste garbitzeko; lakari, imi- 
ko ta anegerdiko, neurketarako. 

Beste baten, auts-ontzi zulo bat lurrean bera aterea surtako autsa 
gobaraketarako gordetzeko, 

Baztar baten Kubel-arria, gaiñean kubela duela, gobara egosteko, 
eta gobara alki bat, jotzeko. 

Kubel-arria da arri latz bat inguruz biribilla, kubela bera baño za- 
balchegoa, baztarretatik gora irtenagoa, alde batera eroriera piskatekiñ, 
eta alde ortatik une bat melar eta irtena duena, erdiz erdi sakondua li- 
sia erortzeko, eta orren ertzean bera dago lisi-aska esaten zayon zulo 
bat, Kubel-arritik barrena, kubelatik jariaturik erortzen dan lisia artutze- 
ko, eta andik jasotzen dana ostera poto batekiñ arturik, pazian berotzen 
jartzeko berriro, gobara egostean. 

Sukalde gaiñen dago sapai bat biurretatik zintzilik zearkako agakiñ 
egiña, ketan, cherriki, sesiña, gazta ta beste legortzeko, baita ere ezerik 
printzatutako egurra azkar igartzeko. 

Or-emen, maya, alkik eta alkichikik, baitare kanpazbat. 
Alkik, echean egiñak, zuraje baldar aizkoraz apaiñduakiñ, eta eser- 

leku, zikirio-lasto biurtuz edo zumitzez dituztenak, biziro treslayak. 
Maya, lau makillekiñ ankak egiña, kiliski-kalaska ibilltzen dana. 
Lagun bakarreko alkichikik, bi albo-ol, goitik eta betik erdiunera 

sartugo ta bi baztarretara irtenago ebakiakiñ, eta bi olekiñ gaiñetik, er- 
diko esan dan sartu unen batutzen diraden eserlekuak dituztela, ta ba- 
tumeneko erdiunen eskuzulo edo eldu lekua dutela, eta bi zutikako 
albo-olak makill batez batuak. 

Kanpaza kubela egitura moduko, erdiz aterea, goi ezpañez piSSSkat 
billdua, kana bete bat altukoa, lasto biurrez eotakoa, artaburu, arto edo 
baburrun jaulki, baba edo beste zernai gauz egukitzeko. 

Baztar-alde baten daude, liñai, ardatz, matazuzki, arillkai, sugats, 
charrancha ta beste. 

Linaya da kana bat luze bezela duen makill bat goen aldera udare 
alearen egiturako koskor bat zumitzez aterea duena, atzpuruko, mullo 
eta amukoa koskorraren gaiñdik billdurik, ardatz egiteko. 

Ardatza da, arra bat luzeko makill, aldebatetik burni chorroch 
biurtuan eta beste aldetik zurezko koskorren bukatzen dana, burniti- 
kan beatzakiñ biurka eraginta aria egiteko. 

Matazuzkia da, kanerdi luze inguruko makill bat, bi ziri gurutze- 
tara arra ta erdi baten aldean alkarrekin igaroak dituena, ardatza ariz 
betetzean matazak egiñaz ara ustutzeko. 

Arilkaya da, bi gurutze zurezko, goikoa bekoa baño estusego 
dala, lau ertzetatik makillaz alkarri ezarritako gorputz bat beko guru- 
tzea erdiunen zulatua eta goikoa azpi aldetik une berean erdi zulatua 
dituela, abek sartzen dira beko zuloz zutikako oiñ baten goitik bera, 
geratzen diradela oiñ orren goiko ertzari zulo erdiz batuak eta ibilltzen 

dirala oiñaren inguruz, mataza askatzen eta arilletan billtzen dijoan be- 
zela, bada au da bere egitekoa. 

Sugatsak egiten dira alde batetik zorrotzen bukatzen diran olakiñ, 
bizar labana modura ertz batetik batuak zorrotzez alkarri begira ta al- 
karren tarteau sartzen diradela. Beren egitekoa da, trangatutako liño 
eskutak apaiñtzea arbatzta aurkia kenduaz, ol-orrien zorrotzez joka. 

Charrancha da arra bat baño zabalsegoko ol bat erdi unen burni 

ziri, ortz chorroch, modoska ugari samar bat goraka duena eta goen 
aldera eskuleku zulo batekiñ. Burni-ortz tartean sartzen dira goitik bera 
sugatstutako liño eskutak eta eskuarekiñ nork bere aldera indar egiñaz 
aldian eskuta bati, charrancha-ortz tarten geratzen da mulloa ta eskuan 
ari-piñ gaya edo amukoa, onetan geratzen dirala biak ardatzketarako 
gertatuak. 

Apal aundi samar baten, abarka larrua, echean bear dan abarka egi- 
teko; abarka olak, abarkak beren neurritan arrastotzeko; labana, abar- 
kak eta jostuelak ebakitzeko; zulaitzakia, inguruz abarkagayak zulatze- 
ko, eta eztena, zulaitzakikiñ egiñikako zulotatik jostuelak igaroaz abar- 
kak josteko. 

Beste baten, tatulu, ginbeleta, aizkora, zerra ta abar, baitare alki, 
ta beste chucherien batzuk edo ta chabatilla, artille-aria egualdi charre- 
tan egiteko. 

Chabatilla da, diábolo gaztelaniz izendatzen dan jostallu egiturako 
bat, zurezkoa, erdiko me unen gurutzetara, bestera kakodun ziri bat 
igaroa duena, kako ortatik artilleari ezarrita eskukiñ biurka eragiñaz 
eta artillea beatzakiñ meatuaz eta luzatuaz aria egiteko, eta gero ari 
onekiñ, galtzerdi, biurkoi, abarka, soka ta beste. 

JOSÉ IGNACIO GARMENDIA. 
(Amaituko da.) 

EUSKAL-ECHE 
(Amaya.) 

GELAKOAK 

Bibat gela sukaldetik albora, lurrezko sorudunak, azichoak. 
Oyazurak, buru aldetik erdiz jasuak, bi baztarretan adar bana, be- 

rago, potor luzekan bukatuak, bi ankakiñ, eta aben goenen zearka ta- 
tulu zulo errenkara batekiñ. Oiñ aldeko olak jechiagoak, adar gabeak, 
anka eta tatulu zulok egitura berean dituztenak. Oy aurreko ta atzeko 
olak, arra erdi bana zabalekok, ezeren apainduri gabe eta lengok bezela 
errenkaran zulatuak, bi ertzetatik lengoai sartzen zayotela: lau puskak, 
esan diran zulotatik alkargana sokakiñ batuak, zearka ta luzeka, au da, 
gurutzetara, gurutze unetan alkarri korapillaturik. 

Soka gaiñen, chuikiñez betetako lastaira; onen gaiñen, illezko kol- 
choya eta gero liño-arizko maindire, gobara usai gozoko, lakatz eta 
urri samarra; goenetik, buruko luze, oyaren zabalerakoa, arizko azal, 
saku antzera alde batetik bakarrik irikia, eta ichi aldetik, bi arra bidean 
ari lori urdiñez gaiñloratua; gaiñetik, estalgarritzat, oratea, au da oya 
ainbat zabaleko. kolchoi mecho bat, burukoaren egiturako arizko azal 
zabalean sartua ta bi aldetatik josia: au, aurrealdetik arra baten bezela 
burukoaren modura gaiñloratua. Oyaren aurreko ertzetik bera zintzi- 
lik lurrerañoko zatar bat aurre aldeko ankak eta oipea estaltzen ditula. 

Oyaren ondoan, paretatik zintzilik, lau albo luzeera berdiñekok 
ertzetatik alkarri erantsirik osatutako gorputz bat, gaiñdik paper pichiz 
estalia, ta au bi alboren batumeneko une batetik isuria, gaiñdik guru- 
tze donea ta urbedeinkatu ontzia dituela. 

Baztar baten sapalda edo armario apal bat, bean bi tarte atez ichia- 
kiñ, arropa zuri ta beste gordetzeko, gora arasa duela, egunero bear ez 



diran edo festetarako ta beste dituzten ontzi gauza agirichoenak edu- 
kitzeko. 

Beste alde baten pipiak erdi-zulatutako mai bat obeto bear danerako 
ta lau ankako janzkucha bat igandetan erabilltzen diran jantzi onenen 
osterentzekok edukitzeko. 

Kucha bat, eun puska, arill, mataza ta oi arropak gordetzeko, ba- 
rrutik albo baten kuchatilla ezarria duela, diru, paper balioko ta beste 
edukitzeko. Aurreko ola dauka kuchak erremiñtaz era miragarrian 
gaiñloratua, gilltza burni zabalarekiñ eta gilltza apainduri gabeko bal- 
dar batekiñ. Da lau ankakoa, aritz, inchaur, pago edo beste zuraje onez 
egiña, metro ta erdibat luze. irubat metro laurden gorabera ta metro 
erdi zabal guchi gora bera dituena. 

Bi iru alki oi ingurutan, oerakon erantzitako jazkayak utzitzeko. 
Kristal gabeko leyo bat erdi-unen leyatilla zulo batekiñ, onek bere 

leyochoa duela. 

ATARI TA INGURU 

Nabarra, zoyak ebakitzeko; alper-arria, sokorrak cheatzeko; markoa, 
arto ereiteko arrastok zuzentzeko; laya, achur, jorrai, ortzpiko, lauor- 
tzeko, bostortzeko, zazpiortzeko, arre ta beste, lur maneatzeko; arre- 
katea, bere zapiokiñ, bera arrastatzeko; mazok sokill jotzeko; iritayak, 
abere janarík egiteko, garo ebakitzeko ta beste; otarrek, janariak ekar- 
tzeko, ta simaur, gaztaña morkots, sagar eta beste erabilltzeko; gurdi, 
zurezko ardatzduna bere gurtesi, gurtezpata ta gaiñagakiñ, simaur, lur, 
janari, garo, orbel, egur eta beste erabilltzeko; uztarrik, beren ere, ko- 
petako, gurtere ta ardi-larrukiñ, aberek lotzeko; akulluk, aberei eragi- 
teko; lera, gurditokian leku maldatsutan ibilltzeko; ota-aska, ota kimu 
biguna otajokiakiñ gaiñetik bera zanpaka joaz cheatzeko ta arbiarekiñ 
eta beste nasturik aberci janaritzat neguan emateko; ote-sarde ta zurda 
soka, esan dan ota kimua ebakita sortan sarde muturrean ekartzeko; 
zintzarri ta ugal, iri ta beyai lepotik jartzeko; ota-achurrak, ota ta beste 
zakarrak zuztarretik ebakitzeko; kalamu-sokak, beren antzaillakiñ, sor- 
tak, gurdi ta lera lotzeko ta aberek bakarka erabilltzeko; tranga, au da, 
zurezko asto bat gaiñen sugats modura olak ditula, goitik bera zanpaka, 
mazoz alde aurretik mulloskatutako liño eskutak bigarren eskuan ma- 
neatzeko, zurezko albokiñ egiñdako, lastozko estalgarrik, baratzetako 
azi chikik izotz, kazkabar, arri ta otz gogorretatik gordetzebo. 

156 EUSKAL-ERRIA 



157 REVISTA VASCONGADA 

IKULLUA 

Au, ataritik aldamenera, ta ikullaurrean simaurtokia, simaurrak ara 
onera achurtuaz cheatu ta ezetasunen gordetzeko. 

Simaurtoki gaiñen, egaztientzat kota edo gabetarako egon tokia, 
sapai modura egiña, ta inguruko chokotan, arraultzak ipiñtzeko egazti- 
kabiak, otarre zar edo pareta zulotan antolatuak. 

Atari baztar batetik, ganbara-rako eskillarak azpian cherri-tokia 
dutela, eskillarak aizkol olakiñ egiñak daude bi baztarretako alboai zu- 
rezko ziriz josiak eta atzealdera malla tarte iriki edo estali gabeakiñ 
eta eskulekurik ere gabetanik. 

GANBARAN 

Goyan bibat gela bekok baño zeaiñ agirisegok lotsakizunetarako ta 
beste, bekoen puska moduz gaiñera sapalda edo armarioren bat jantzi 
on aurkiak gordetzeko; zurezko iseri-leku bat; ispillu chiki ta santui- 
rudi chikicho batzuk paretetan, ta oigañeko, liño-arikiñ lantegian eota- 
ko; mai ta alki apurbat agirisegokiñ, bekok baño. 

Goiko kuchetan gordetzen dituzte aletutako gari, arto, baburrun ta 
oen tarten, gazten batzuk bekotan baño ezetasun guchigo izan dezaten 
ta geigo irautearren. 

Gelen aldamenetara, sorurik oneneko ganbarak, sagar, artaburu, 
baburrun leka, gaztaña jaulkia ta beste egukitzeko, ta oetan, arto jo- 
tzeko astoa ta mazok arto aletzeko, pala ta eskuare zurezkok artaburu 
pilla ara onera, azkar igartu dediñ erabilltzeko; idaurrak baburrunak ta 
garitako lasto chikik jotzeko, gari garbitzeko artzea, au da, kanabat be- 
zela aldenik alde duen zumitzezko, otarre zoru modura biribillean 
egiñdako osamen bat, inguruz zurezko eskarpa batekiñ gogortua. Ota- 
rre au, gari jotakoa aoka ta guzti aldian puskat bere gaiñen ipiñita zan- 
paka gora aidean boteaz, artara oitutako emakumek aizearen bitartez 
garbitzeko da. Baita ere tolare bat, zurezko ardatz-duna. 

Beste ganbara, zoru charcho dunak, lasro, garo, orbel eta zakarre- 
ria edukitzeko. 

Danen gaiñdik, tellatura bitartian, sapayak, biurretatik eta abetatik 
zearkako agakiñ antolatuak, gaiñen arto-orri, chuikiñ, belar ondu, 
allorba ta orrelako janari legortuak carde ta eskillaraz jasorik, aizatuan 
egukitzeko, 

ATAL-AURREN 

Labe-echea arto ta ogi echean erretzeko; liñarria, liño eskutak po- 
tzutik sasoiturik aterata legortzean mazo aundikiñ bere gaiñen joaz 
trangaketarako eran jartzeko; pareta baztar baten erlauntzak, argizai ta 

ezti ateratzeko; chakurcho bar chau..... chau..... egiñaz; paretetan 
gora, aurrealdetik matsa ta alberrichiku ta atzealdetik berez etorritako 
untzak, eta or-emen (inguruz) pruta arbol, zuratz ta egur pillaren ba- 
tekiñ, ematen degu bukatutzat gure lan kaskar au. 

JOSÉ IGNACIO GARMENDIA 


